
 Ndinali ngati wosadziwa choti ndinene mmawa uno. Ine
ndinali nditakhala kumbuyo uko ndi M’bale Egan, ndipo

ine ndinamva…M’bale Neville anali kunena chinachake, ndipo
akuyang’ana kwa ine. Ndipo ine ndinati kwaM’bale Egan, “Kodi
akundiyitana ine?”

Ndipo iye anati, “Iye ali.”
2 Ndiyeno ine ndiri pano kuti ndidzanene chinachake
mmawa uno. Ine ndinali kuganiza, pamene ine ndinali…
chinkupiza mphepo pamenepo, pomwe izo ziri…chikumakoka
mawu, zikungowoneka kuti chikuwakoka iwo, pamene
iwe ukuyankhula. Zikuwoneka kuti chinkupiza mphepochi
chikumatenga mawu nthawi yomweyo.

Ine ndinali kumva chomwecho…umboni pamene ine
ndinali mmenemo kuti ndimupempherere mkaziyo pa lamya.
Ndipo amene analandira uthengawo, anayiwala kuti ayike
mzinda wamalo oti tingaimbireko, kuchokera kwamkazi wa Dr.
Morrison. Ndipo ine ndingokuuzani inu zomwe ine ndinachita,
kamba ka pemphero la nonsenu, ndi langa. Ine ndinaika manja
pa foni, ndipo ndinaloza nambala, kulikonse komwe kunali,
ndipo ndinapempha Mzimu Woyera kuti upite kwa mkaziyo.
Chotero ine ndikuganiza Iye akanamva izo mofanana basi
monga Iye akanakhalira ife tikanati titero…Mukuona? Ndipo
ine ndinangoziyika izo pansi. Ndipo zikhoza kukhala kuti umo
ndi momwe Ambuye ankafunira izo. Mukuona? Zingakhale
bwino monga choncho.
3 Ndiyeno ine ndinamva maumboni pamene ine ndinali
mmenemo, a winawake akunena kuti Mlongo Rook anali…
Ine ndikukhulupirira M’bale Neville ananena kuti iye anali
ndi—kusokonezeka kwa ubongo, monga. Tiyeni tigwiritsitse kwa
Mulungu chifukwa cha zimenezo, kumangokumbukira chinthu
chimodzi ichi: Mulungu amawadziwa Ake Omwe. Iye amadziwa
zonse za iwo.
4 Kodimukukhoza kundimva bwino bwino kumbuyoko?Ngati
inu simungathe, kuli mipando ina yosakhalidwa kuno. Inu
mukhoza kusintha ngati mukufuna kutero. Ndipo, tiyeni tiwone,
kodi ichi ndi choyankhulira chenichenicho? [M’bale akuti,
“Ayi, bwana.”—Mkonzi]. Ichi cha apa ndicho choyankhulira
chenichenicho? Chabwino. Ife tiwona ngati ife tingakhoze
kuzifikitsa pafupi pang’ono. Nanga bwanji kuzungulira pomwe
pano, Gene? Izo zikhala zabwino basi. Ndipo nthawizina ine
ndimasasa mawu pang’ono; ndakhala ndikulalikira kwambiri
ndithu. Kodi ziri bwino apo? Inu mukukhoza kundimva
bwinoko?

5 Ndipo ife ndithudi timakumbukira zimenezi mu pemphero.
Ndipo ife tikufuna kuti tinene za msonkhano waulemelero wa
kumusi uko…

Kodi ine ndikuyang’ana pa Mlongo Rook? Ine ndimaganiza
ine ndikuyang’ana pa dona kumbuyo kuno amene amawoneka
ngati iyeyo. Ine ndinaganiza, “Ndithudi ine sindikuyankhula
kawiri apa.” Ine ndimayang’ana pa winawake amene
amawoneka ngati iyeyo, chakumbuyoko. Iye ali mu Chipatala
cha Saint Edward.
6 Ndipo chotero, ku Cleveland, Tennessee, ndiponso ku
California, ife tinali ndi misonkhano yaulemelero. Ambuye
anadalitsa kwambiri, ndi zinthu zambiri zimene Iye anachita.
Ndipo ndife okondwa chifukwa cha zimenezo. Wokondwa kuti
tikhoza kubwereranso ku gulu lathu, kudzanena za ubwino ndi
chifundo cha Mulungu. Umo ndi mmene iwo ankachitira mu
Baibulo.
7 Ine ndinali kumuyamikira M’bale Neville, kapena pemphero
la M’bale Beeler, momwe iye anawapempherera anthu, ndi—
ndikupempha chithandizo ndi chifundo. Ndipo ngati ife
titangoyang’ana motsatira, inu nthawizonse, chirichonse
chimene chimachitika, inu mudzapeza kuti pamakhala
chinachake chowona kwenikweni cha izo. Ndiyeno pamene
M’bale Neville amabwera ndi kuwabweretsa madikoni awa, ndi
ena otero, pamwamba pano pa nsanja, kuti—kuti adzalengeze
madalitso a Mulungu pa—pa nsembe ya tchalitchi, ndinamumva
iye akuyankhula mu pemphero lake kwa Mulungu, za amuna
amenewo, momwe iwo ankapemphererana wina ndi mzake.
Ndipo zimenezo zimandichitira ine ubwino kumumva m’busa
yemwe angakhoze kupempherera madikoni ake, ndipomadikoni
nkuwapemphereranso abusa. Pamene inu muwuwona mpingo
ukupita mu mgwirizano monga choncho, chabwino, chinachake
chikukonzekera kuti chisunthe. Umo ndi mmene mpingo
uyenera kukhalira mu dongosolo. Ndipo izo zinandipatsa ine
lingaliro la mutuwu. Ine ndimati ndiyankhule za dalitso la
pa Kadeshi, ndi kukana kumva umboni wa azondi, komano ine
ndinasinthamalingaliro anga, kwa chinachake ndiye.
8 Ndipo tsopano, zokhudza machiritso, ine ndiri ndi umboni
wawung’ono chabe umene ine ndikufuna kuti ndiwupereke.
Ine ndimayembekeza kuti ndimuwona mnyamata wanga, Billy,
kumbuyo uko, koma iye ali nawo iwomthumbamwake.

Ndipo Billy akuyamba kukhala wabwinoko mmisonkhano,
kuposa momwe iye ankakhalira. Amakhala wamanjenje,
wokhumudwa, ndipo amakhala ngati amawauza anthu,
“Oh, pitani mukakhale pansi. Pitani mukakhale pansi.”
Nkumati, “Ine—ine ndikupatsani inu khadi la pemphero.”
Koma ine ndazindikira, posachedwapa, pakumakhala anthu mu
msonkhano amene iye amangowamvera chisoni kwambiri. Ngati

iye alibe makadi apemphero otsalira, ndiye akumakawayika iwo
mchipinda kuti ine ndikhoze kupita kukawapempherera iwo.
9 Ndipo chinthu choterocho chinachitika mu Chicago, nthawi
yapitayo. Ndipo ndingakonde nditawerenga kalata imeneyo
ngati angabwere muno. Ine sindinathe kukamuwona iye. Iye
sanadziwe kuti ndikubwera mmawa uno, cha kuno, ndipo—ndi
kufuna—kufuna kalatayo. Koma ine ndinangoganizira za iyo
pamene ndinaganiza za matenda ochuluka kwambiri. Ndipo
umu ndimomwe ziliri. Ndi kalata yovomerezeka kuti…

Ine ndinali kuwerenga mu pepala, (ine sikuti; ndinauzidwa)
kuti pamenemapepala anali kumutsutsa Oral Roberts, chifukwa
chomupempherera mkazi yemwe anali ndi matenda a shuga
ndipo anamwalira. Ndipo ine, tsopano, monga wachi America,
ine—ine ndimakonda kumvera malamulo ndi—ndi munthu
amene ali mu ulamuliro. Koma ndikuganiza kuti zimenezo si
chirungamo. Ndikudabwa ngati iwo angalole kuti awayike,
mu pepala, onse amene Oral Robert anawapempherera
ndipo anachiritsidwa, omwe madokotala anawalephera. Ine
ndikudabwa, iwo amazisinthanitsira izo mmbuyo mozungulira
kamodzi, mwaona. Iwo sangachite zimenezo. Ndiyeno ine
ndikuganiza mwinamwake kuti mdierekezi wangowasokoneza
iwo chomwecho, kuti, ndipo Mulungu wazilola izo, kuti Tsiku
la Chiweruzo iwo adzayenera kuti adzayankhire zimenezo.
Koma ine ndikudziwa za zikwi za anthu amene Oral Roberts
wawapempherera, amene anali akufa, ndipo iwo ali bwino.
10 Chotero, inu mukuona, iwo, iwo amakhala okondera pa izo.
Iwo amaperekambali yawo,mbali yotsutsayo, koma samapereka
mbali inayo. Tsopano, pepala limayenera kudziwitsa anthu
nthawi zonse pa zomwe zikuchitika kumene. Ndiye ine
ndikuganiza, ngati anthu akanamakhala okhudzidwa za wina
ndi mzake, ngati wina achira, kuchiritsidwa kwenikweni,
pepala lirilonse mu United States limayenera kulemba nkhani
imeneyo. Koma inu simungawapange ganyu iwo kuti achite
zimenezo. Ayi. Iwe ukatenga chinachake chonga icho pamenepo,
iwo amachinyogodola ndi kuchiseka icho, ndi kuchibweza
icho. Koma tsopano ngati pali chirichonse chochitsutsa…
Izo zikungosonyezera kuti fuko lino lakonzekera chiweruzo.
Kulondola. Ndipo payenera kukhala chiweruzo, ndipo palibe
njira yochithawira icho. Ndipo iwo akungodziwunjikira moto pa
mitu yawo, ndi zina zotero. Ndipomonga a—a…kusagwirizana,
pa mfundo! Pepala, mfundo zake, ndi—kudziwitsa anthu za
chirichonse chabwino kapena choipa, chimene chikuchitika.
Koma iwo ali kutali ndi mfundo zawo. Ndipo pamene iwo ali
kutali ndi mfundo zawo, ndiye iwo—iwo sangatumikire cholinga
chawo bwino.
11 Ndipo umo ndimomwe izo ziliri ndimpingo. Pamenempingo
ukhala kutali ndi mfundo zake, iwo sungakhoze kuwatumikira
oyera bwino bwino. Ife tiyenera kukhala limodzi, tiyenera

kukhala ogwirizana. Ife tiyenera kukhala a mtima umodzi
ndi omvana. Kapena, sitidzakwanitsa konse kumutumikira
Mulungu kapena anthu, pokhapokha titakhala a mtima umodzi
ndi omvana, kuyima ndi mfundo za Baibulo ndi zinthu zimene
Mulungu wanena kuti nzolondola. Ife nthawizonse tiyenera
tiziyima ndi zimenezo.
12 Billy anakakamira mchipinda, ku Chicago, iye…Winawake
anabwera kwa iye, mkazi ndi mwamuna wake, ali ndi khansa
pa mapapo, akufa. Ndipo mkazi wake anagwidwa ndi poliyo ali
mu chikuku, ndi iye akuyesetsa kuti azimusamalira mwamuna
yemwe sankakhoza nkomwe kuimirira, ali ndi khansa pa
mapapo ake. Ndipo Billy anati kwa iye, iye anati, “Ine—ine
ndikupepesa, bwana.” Anati, “Ine ndikanakupatsani inu khadi
la pemphero mokondwera.” Ndipo iye anati, “Koma ine—ine
ndilibe ina imene yatsalira.”
13 Ndipo iye anati, “Chabwino, chabwino, mwana wanga.” Iye
anati, “Izo ziri bwino.” Anati, “Ife tinayesetsa kuti tifike kuno,
koma zakhala zotivuta ife.”
14 Billy anati, “Ndikuuzeni inu zomwe mungachite.” Anati,
“Ndipita ndikawatenge adadi. Ndipo ine ndiwabweretsa iwo
muno, ndipo ine ndidzawatulutsa iwo.”Ndipo anati, “Ndikatero,
mukangomva Uthenga wake,” anati, “ndiye inu mudzawatenge
anu…kapena akazi anu ndi inu, ndipo mudzakalowe
mchipinda chaching’ono uko mmene ine ndidzadutsemo, ndipo
ine ndidzawapempha iwo kuti akupempherereni inu.”
15 “Oh,” iye anati, “ndizo zaulemu, mwana. Izo nzabwino
mokwanira.” Mukuona? Pali a—ndikameneko kayang’anidwe
ka zinthu. Mukuona? “Zabwino mokwanira. Ndizo zabwino.”
Mukuona?
16 Ndipo usiku umenewo, Billy, pamene iye anapita kumbuyo
uko, akutsutsanabe ndi zimene iye anali atanena, kuti iye anali
ndi mlamu wake kumeneko amene anali ndi matenda owukha
magazi mmapapo. Ndi mlamu wake wamkazi kumeneko,
amene ankatuluka magazi mmimba, ndi zilonda zammimba,
amenenso analowa nawo limodzi, kukhala ngati pambali
powathandizira iwo anadzalowa. Iwe umayenera kusamala,
pangakhale chipinda chonsecho chodzaza, inu mwaona.
Koma podutsa ndi kuwapempherera iwo, ife tinalandira
kalata, kudzera mmakalata, yonena kuti bambo uja anachira
mwangwiro ku khansa ya mapapo ake. Mzimayi, mkazi wa
mchikuku, anadzuka, akuyendayenda monga momwe iye
ankakhalira nthawizonse. Bambo amene anali ndi matenda
owukha magazi—mmapapo, chifukwa cha chifuwa chachikulu,
ali bwino kwathunthu. Ndipo mkazi wake anachira ku zilonda
za mmimba. Anai a iwo anachiritsidwa, mwachindunji! Ine
ndikudabwa ngati manyuzipepala angalole kuti asindikize
zimenezo. Mukuona? Mukuona? Mukuona? Oh! Koma Mulungu
akadali Mulungu. Iye amangochita zinthu mwanjira Yake

Yomwe, inumukudziwa, ndipo Iye ndiwabwino kwambiri. Ndife
okondwa kwambiri kudziwa kuti Iye ndiMulungu.
17 Ife tinali kuyankhula mmawa wina za mlaliki wamng’ono
yemwe ife tikumudziwa, yemwe ankakonda kumayendayenda,
kumapempherera odwala ndi chirichonse. Ndipo iye anapita
ndipo anakamupempherera munthu mchipatala mu Louisville,
ndipo vuto la chifuwa chachikulu, donayo anafa. Mwanayo
anati, “Chabwino, palibe chofunikira…Mulungu palibe…
Kulibeko Mulungu ayi. Iye akanasunga Mawu Ake.” Anati, “Ine
ndinamudzoza iye monga momwe—monga Baibulo linanenera.
Ngati Iye sakusunga Mawu Ake, Iye si Mulungu.” Anati, “Ilo ndi
bukhu chabe.”
18 Tsopano, izo zingawoneke monga chomwecho kupatula iwe
utamudziwa Mulungu. Limenelo ndi gawo la Malemba, koma
si Lemba lonse. Izo zimakhala pamaziko a chikhulupiriro cha
munthu payekha. Mukuona?
19 Ndipo ine ndinamuuza mkazi wanga, ine ndinati, “Pakhala
pali zinthu zambiri zomwe zachitika, zimene ine ndimangodziwa
kuti ziripo. Ine sindikudziwa zomwe ziti zidzandichitikire ine
pamapeto pake. Ine ndikhoza kudzapita mwanjira yomweyo.
Ngati Mulungu adzasuntha konse dzanja Lake lachifundo
kulichotsa kwa ine, ine ndidzapita mwanjira yomweyo. Koma
bola ngati Iye adzasunge dzanja Lake lachifundo ndi chitsogozo
pa ine, ine ndizipitirirabe.” Koma ine ndinamufunsa Meda,
ine ndinati, “Anali ndani mchipinda mmawa uja atatha
masomphenya a ine ndikumuwona mtsikana wanga wamng’ono,
Sharon?”
20 Ndiri pomwepo, tsiku lina, ndinakhala ngati ndikukomoka.
Ine ndinali nditakhala mumsewu. Ndipo inu mukuidziwa
nkhani yanga ya masomphenya a iye, zitachitika. Ndipo ine
ndinayang’ana, akubwera kumbali yanga, ndipo apo panadza
mtsikana wamng’ono kumusi mumsewu kuno mu Jeffersonville,
anali chimodzimodzi basi monga masomphenya aja. Ine
ndinachita kungogwira manja anga pamodzi. Anawoneka
mofanana kwambiri ndi masomphenya a Sharon wanga
wamng’ono! Iye anali mtsikana panthawiyo.
21 Ndipo atatha masomphenya aja mmawa umenewo, pamene
mu Ulemelero, ine…Hope anali kundiuza, nkono wake unali
uli paphewa panga, akuti, “Usamadandaule za ife, Bill. Ife
tiri bwinoko.” Ine ndinali ndikungoyesetsa kuti ndidziphe.
Ndipo iye anati, “Usamadandaule. Undilonjeze ine kuti
sudzadandaulanso aponso.”
22 Ndipo ine ndinati, “Ine sindingakhoze kulonjeza izo,
Hope, chifukwa ine—ine—ndine…ine ndimadandaula.
Sindingachitire mwina.”
23 Ndipo ine ndinatuluka mmasomphenyawo, nditayima
mchipinda cha mdima. Ndipo osati masomphenya, osati

kulingalira, koma nkono wake unali ukadali pondizungulira ine.
Ndipo iye anali kundisisita ine. Ine ndinaganiza, “Yembekeza
miniti. Izi siziri…” Ine sindimadziwa choti ndizitche izo
mmasiku amenewo, masomphenya. Ine ndinachitcha icho
chizimbwizimbwi. Ine ndinati, “Izi ndi…Dzanja lake likadali
pamenepo.” Ine ndinati, “Kodi iwe uli pano, Hope?”
24 Iye anati, “Bill, undilonjeze ine kuti sudandaulanso za ine
ndi Sharon.” Chifukwa, ine ndinali kumapeto a msewu. Ine
ndinali nditakonzeka kuti ndidziphe.

Ine ndinati, “Ine ndikukulonjeza iwe.” Ndipo iye
anandikumbatira ine, ndipo anandisisita ine ndi dzanja lake.

Ndiyeno ine—ine ndinati, “Hope, uli kuti?” Ine ndinali…
ndinakhudza mmwamba, mpaka ine ndinagwira unyolo
wawung’ono pa kuwala ndipo ndinawukoka iwo. Ine ndinapita
chozungulira, ndinafufuza kudutsa mpando uliwonse, kuti
ndiwone ngati iye anali atakhala pamenepo.

Iye ndi Mulungu. Iye ndi Mulungu mochuluka basi, lero,
monga Iye anali pa Phiri la Chiwalitsiro pamene Mose ndi Eliya
anawonekera. Iye akadali Mulungu.
25 Ife tikhoza kudutsa mu mavuto ndi mayesero ambiri.
Ingokumbukirani, pali Winawake Amene amadziwa,
amaunikira njira, amaipanga iyo kukhala yeniyeni. Ine
sindikudziwa chimene chiri kuseri kwa katani. Koma ine
ndikudziwa chinthu chimodzi, ine ndikukanikiza kulunjika
kumalo amayitanidwe apamwamba, tsiku lirilonse, kuyesetsa
kukhalira moyo chochitika chachikulu icho chimene chiti
chidzachitike tsiku lina; pamene ine ndidzamuwona Iye, maso
ndi maso, ndi kudzafotokoza nkhaniyo, “Kupulumutsidwa mwa
chisomo.” Ndiro tsiku limene ine ndikulikhalira moyo. Kuzisiya
zinthu izo mmbuyo, zomwe ziri, ine ndikufuna ndizikanikizira
mtsogolo, kumangomapitabe basi.
26 Ine ndikufuna kachisi uyu, tsopano popeza inu mwaima pa
mapazi inu, Ine ndikufuna inu muzipitirirabe kumakanikiza
ku malo a mayitanidwe apamwamba. Chirichonse chimene
mukuchita, mamatiranani pamodzi, mukhale ngati mbumba
momwe inu mungakhalire, koma nthawizonse ndi nkono
wotambasula, kuti mufikire ndi kumugwira winawake, kuti
muwalowetse iwo mkati. Koma mu Chikhulupiriro ichi
chimene ife tsopano tikuchilalikira ndi kulimbanirana moona
mtima, musasunthe inchi imodzi kwa Icho. Pakuti, ngati
inu mukundikhulupirira ine kuti ndine wantchito Wake,
ili ndi dongosolo la Mulungu. Izo sizidzakhala konse mu
unyinji. Nthawizonse zidzakhala mwa anthu apang’ono,
nthawizonse zakhala ziri ndipo nthawizonse zidzakhala. Koma,
kumbukirani, kwalembedwa, “Musawope, kagulu kakang’ono;
ndicho chifuniro chabwino cha Atate wanu kukupatsani inu
Ufumu.”

27 Tsopano, pali gulu la maudindo a mpingo wathu,
madikoni, matrasti, oyang’anira Sande sukulu, azibusa,
monga mpingo wathu wayikidwa mu dongosolo. Ndipo inu,
anthu, munawasankha maudindo awa ndi abusa awa. Ine
ndangokhala woyang’anira wamkulu, kuwonetsetsa kuti
zikuyenda bwino, ndi kupereka uphungu ndi zina zotero.
Inu ndi amene mumasankha abusa anu, inu mumasankha
matrasti anu, inu mumasankha madikoni anu, inu mumasankha
udindo uliwonse umene ulipo mu mpingo uno; inu, anthu.
Ndipo ndi ntchito yanu kuyima ndi amuna amenewo,
mwaona, pakuti iwo akhoza kulakwitsa. Iwowa ndi anthu
oti adzafa. Iwo ndi anthu chabe, ndipo akhoza kulakwitsa.
Koma ngati Purezidenti wa United States alakwitsa, kodi ife
timamuchotsapo iye, ngati Purezidenti? Ife timaiwala za izo
ndipo timasunthirabe chitsogolo. Umo ndi momwe ife tikufuna
kuchitira ndi mpingo wathu tsopano. Ine ndinali kumumvetsera
iye akuwapemphera, maminiti pang’ono apitawo, madikoni
amenewo. Ndi kumva kumbuyo uko, umboni, pakhomo,
kuchokera kwa matrasti, momwe kuti ndi mtima umodzi inu
nonse muliri. Tsopano zikhalani mwanjira imeneyo. Tsopano,
inu mamembala muziyima ndi matrasti awa, madikoni,
ndi abusa. Ndipo muzikumbukira, pamene inu muziika izi
pamodzi, muzikumbukira kuti ndi ntchito ya mdierekezi
kuwonetsetsa kuti izo zasweka. Tsopano zakhala nthawizonse
ndipo zidzakhala nthawizonse. Koma inu muziyima ndi apa
udindo anu, ndipo zimenezo ndi zimene ndimati ndinene.

28 Ndiyeno ndiri nachonso china…chinachake cha bolodi
la zolengeza mmawa uno, za msonkhano wa mabodi ndi
ulamuliro wawo. Ndipo izo zidzakhala pa bolodi la zolengeza.
Ndipo ine ndiri ndi cholembedwa cha M’bale Roberson,
yemwe ndi wapampando wa-…wa matrasti. Ndiyeno ndiri
ndi cholembedwa cha M’bale Collins, ine ndikuganiza,
yemwe amakhala ngati wapampando wa gulu la madikoni.
Ndipo tsopano, maudindo onse awa anayikidwa mogwirizana
ndi Lemba, ndipo iwo ayenera kukhala ndi malamulo a
Mwamalemba a zimene iwo ayenera kumachita. Chotero,
matrasti ali ndi udindo wawo wawo. Ndipo madikoni ali ndi
udindo wawo wawo. Wotsogoleri Sande sukulu ali ndi udindo
wakewake. Ndipom’busa ndiye mutu wa gululo.

29 Tsopano, chirichonse cha izi chiri ndi zinthu zofanana.
Ndipo ine ndikuganiza kuti msonkhano wanu suyenera kukhala
pamodzi, koma uyenera kumakhala ofesi iliyonse payokha,
chifukwa madikoni alibe kanthu koti azinena kwa matrasti
kupatula ngati atakhala ndi zina zoti apereke kwa iwowo. Ndipo
mosemphanitsa, matrasti amayang’anira chuma ndi zinthu za
pa nyumbayi; iwo alibe chochita chirichonse ndi madikoni.
Madikoni ndi apolisi a mpingo, ndi othandizira kwa m’busa.
Ndipo matrasti ndi omwe ali eniake a katundu yense. Matrasti

alibe chochita ndi mathero auzimu a izo, ndipo dikoni alibe
chochita ndi mathero a zachuma a izo. Chotero, ziyenera
kukhala. Ndipo woyang’anira Sande sukulu amakhala pa Sande
sukulu yake. Chotero ine ndazilemba zonsezo, zitaipidwa, kuti
zikakhale pa bolodi la zolengeza.
30 Ndipo kenako ife tidzatenganso, tidzaika mu feremu,
Chiphunzitso chimene mpingo umaima nacho, ndipo
tidzachiyika Icho mu feremu kuno, mu tchalitchi; chimene ife
timaima nacho, a—mfundo, Chiphunzitso cha mpingo. Tsopano,
kuti tikhalempingo, ife tiyenera kukhala ndi chiphunzitso.
31 Ife sitimalembelera chikhomo chirichonse, ndikuti, “Ife
timangopitampaka apa.” Ife timapita kutali basi, ndi chiyanjano
ndi aliyense, kumene Mulungu angatilole ife kupitako, mu
Malemba Ake, ndi anthu. Ndipo tsopano muzimamatirana
pamodzi, muzikhala a mgwirizano umodzi, mtima umodzi,
ndipo muzisunthira chitsogolo kwa Mulungu. Umu ndi mmene
Mulungu amafuna kuti ife tizichitira.

Tsopano tiyeni tipemphere, ndipo kenako titseguleMawu.
32 O Ambuye wofunika, ife tiri tsopano pafupi kuyandikira
Mawu Auzimu, kapena kuwerenga kwa Mawu awa. Mulole
Mzimu Wanu Woyera utanthauzire kwa ife zomwe ife
tikuzisowa. Ndipo mutilole ife tiyankhule, Ambuye, ndi kuchita
ndi kukhala moyo, podziwa kuti ife tonse ndife ana Anu, mwa
chisomo, monga Inumwatiyitana ife. Mulole pakhale chiyanjano
mu mpingo uno, powona kuti ife tatsala pang’ono kutuluka mu
kusuntha kwina kwakukulu, ife tikumverera, za kubweretsa
atumiki ena kupita kuminda komwe, ngati Inu mudzanditumiza
ine kumadera osiyanasiyana a dziko lapansi, kumeneko kuti
ndikakhazikitse Chikhulupiriro, ndi kukhala nayemtumiki woti
wakonzeka ndi wololera, ndi wophunzitsidwa kuti azipitiriza.
Ndipo mulole Chikhulupiriro chimene chinaperekedwa kamodzi
kwa oyera, chimene mochirimika tikuchiyimirira, chikhale
mkombero kuzungulira dziko lapansi. Perekani izi, Ambuye.
Mulole mulu wawung’ono wa maudzu uwu, monga izo zinali
tsiku lina pamene ife tinkawupereka iwo kwa Inu, mulole
padzawuke tchalitchi pano, Ambuye, kuti kutuluka kuchokera
mmenemo mudzapite atumiki ndi alaliki ndi aphunzitsi ndi
amishonare, kumadera onse a dziko.
33 Ife tikupempha, mmawa uno, dalitso lapadera kwa M’bale
wathu ndi Mlongo Stricker amene akuvutika tsopano. Koma
ife tikudziwa kuti ife tonse timayesedwa mayesero awa.
Mwana aliyense amene amabwera kwa Mulungu amayenera
kulangidwa, kuyesedwa. Ndipo ngati ife tingagonje mophweka,
ndi kubwerera mmbuyo, ndiye ndife ana apathengo, ndipo osati
ana aMulungu.MpatseniM’bale ndiMlongo Stricker nyonga ndi
mphamvu, kuti azikakamira ku malo awo a ntchito. Ngati iwo
angamachite kupemphetsa chakudya chimene akudya, mulole
dzanja Lanu la mdalitso likhale pa iwo. Pakuti ife sitikudziwa

ayi koma izo zikhoza kukhala kudzera mu kuyetsetsa komweko
kuti Inu mungayisonyeze mbadwa ya ku Africa chimene
Mkhristu weniweni ali. Perekani izi, Ambuye. Tsopano mulole
izo zonse zikachitidwemongamwa chifuniro Chanu.
34 Mdalitseni m’busa uyu, M’bale Neville. Ife tikupemphera,
Ambuye, kuti Inu mumupange iye wolishya wa gulu la nkhosa,
monga Inu munachitira m’mbuyomu. Ndipo sitikumuiwala
mkazi wake wokondedwa, wamng’ono amene akudwala
kwambiri. Mdani akufuna kumusiya M’bale Neville ndi
gulu limenelo la ana, opanda mayi, koma ife tikuyima ndi
kuyika, mwa chikhulupiriro, Magazi a Yesu Khristu pakati
pa mdani ameneyo ndi mlongo wathu. Mulole Mzimu Wanu,
Ambuye, ukhale waukulu pa iye, podziwa kuti akazi onse
anadzozedwera kuti aziyenda kudutsa mchigwa ichi, cha
mdima wa m’badwo uno, koma ife tikupemphera kuti Inu
mukhale naye iye. Adalitseni ana aang’ono amenewo. Iye akhala
wamanjenje tsopano, ndi wodandaula, koma mulole Mzimu
Woyera uzikakhala pa khomo la chifundo, nthawi zonse, kwa
banja limenelo.
35 Dalitsani gulu lathu la matrasti, M’bale wathu Wood, ndi
M’bale wathu Egan, M’bale Roberson, ndi ena onsewo, Ambuye.
Madikoni, matrasti, ndi onse omwe ali oyanjana nawo mu
mpingo, ife tikupemphera, Ambuye, kuti Inu muwalole iwo
azitumikira nthawi yawo ndi chiyero ndi—ndi chirungamo.
Adalitseni iwowo, Ambuye, amene anatumikira mu nthawi
zakale. Ndipo ife tikupemphera kuti Inu mupitirize kukhala ndi
ife tonse, kuti tizidziwika ngati mpingo wa umodzi, ndi Mzimu
ndi chikondi cha Ambuye. Ife tikupemphera tsopano kuti Inu
mugawire kwa ife Mawu, monga mwa chosowa chathu, pamene
ife tikuwerenga kuchokeramuMawuAnu olembedwa. Pakuti ife
tikupempha izi mu Dzina la Yesu. Ameni.
36 Ndipo popemphera, ine ndimaganiza pamene ife tinali
kudalitsa kapena kupempha madalitso amakono athu…gulu
lathu latsopano la matrasti ndi ena otero, ine ndinali kuganiza
za M’bale wathu Fleeman ndi M’bale Deitzman ndi iwo amene
akhala apa, amene anatumikirapo bwino, mmbuyomu. Ndipo ife
tikufuna kukhala othokoza kwa Mulungu chifukwa cha utumiki
wawo wokhulupirika. Ambuye nthawizonse azikhala nawo iwo,
kuti aziwadalitsa iwo ndi kuwathandiza iwo. Ine ndikufuna
kuti ndiwerenge ndisanati…Ingokumbukirani tsopano, bolodi
lazolengeza ndi zina zotero, ndimisonkhano imene ikubwerayi.
37 Ndipo ndife okondwa kukhala nafe, mmawa uno…
Chabwino, ine ndikhoza kunena izi monga chonchi,
mwamuna yemwe wakhala wofunika kwambiri kwa ine,
mmbuyomo, ndiponso wofunika tsopano, m’bale wabwino,
Fred Sothmann, wochokera…ndi mkazi wake, ochokera ku
Saskatchewan, Canada, amene ali kuno kudzakhala nafe,
mu fuko lathu, mlendo; koma mu chiyanjano chathu, m’bale

wokondedwa, M’bale Fred Sothmann wakhala pamenepoyo.
Iye amandiyang’anira ine misonkhano yokopa anthu pamene
ndinali ku Canada.
38 Ndipo m’bale wina wofunika amenenso kale anali waku
Canada, yemwe anali wamalonda, ndipo akhoza kutsimikizira
kwa dziko kuti simungathe kupereka kuposa Mulungu. Iye
ndi bwenzi lake anakhazikitsa bungwe la ndalama zomangira
malo, kapena utumuki wa maiko akunja, bungwe. Ndipo iwo
anandiyitanira ine ku Oakland, ku msonkhano, ndipo anati
iwo anali ndi ndalama. Iwo akanathandizira zonse, mu bungwe
lawolo.
39 M’bale Fred ndi ine tinayesera zimenezo pa ndalama zina
zimene M’bale Fred anali nazo, zimene ine sindikanazitenga
ngati zandekha. Kotero ndiye ife tinaganiza kuti tizipereka izo
kwa anthu a ku Canada ndipo osatenga ngakhale chopereka,
koma izo sizinayende bwino. Misonkhanoyo inali yabwino.
Koma chifukwa ife sitinatenge chopereka…Ine sindikusamala
kaya tchalitchicho mtengo wake ndi madola mabilioni zana,
inu mumakhalabe ndi ngongole ya izo, kwa Mulungu, kuti
mutenge chopereka. Ilo ndi gawo la kupembedza. Ndipo
inu mukamubera zimenezo…Monga momwe ine ndakhala
wotsutsana ndi ndalama ndi zinthu monga zimenezo, ine
ndinapeza kuti, pamene munthu walakwitsa, iwe ndi bwino
uzivomereza kuti walakwitsa, chifukwa M’bale Fred ndi ine
tinaziwona izo zikutuluka osati zabwino kwambiri.
40 Ndipo, M’bale Borders, pamene ine ndinamusiya M’bale
Fred ndi kubwera uko kwa inu ku Oakland, ine ndinati,
“Musachite zimenezo. Inu mungoyendetsa mbale ya chopereka,
ndikutenga chopereka, ndipo, chirichonse chomwe chiri,
mukachiyike icho mu bungwe lanulo kwa msonkhano wina
kwinakwake.”
41 Ndipo misonkhano isanatseke, M’bale Border ndi azimzake
anabwera kwa ine, ndipo anati, “Zonse zimene tinayika mu—
msonkhano, zalipiridwa kale.”
42 Ndiyeno, masiku angapo apitawo, iye anapanga
makonzedwe a msonkhano ku San Jose, California, kumene
iye anali nayo ina, ine ndikuganiza mipingo sikisite kapena
sevente mchigwamo, ya zikhulupiriro zosiyanasiyana zonse
zikugwirizana. Tinali ndi msonkhano wodabwitsa, ndipo
tikubwererakonso, Novembara. Ndife okondwa kukhala nanu
ndi ife, M’bale Borders ndi M’bale Fred akhala kumbuyo uko.
Ndipo amuna awa ali alendo mwinamwake kwa inu nonse,
koma iwo akhala abale ofunikira kwa ine kunja mminda,
kumenyanirana moona mtima Chikhulupiriro chimene tikuima
nacho. Mulungu akudalitseni inu, m’bale. Ndife okondwa
kukhala nanummawauno,mu kachisi wamng’ono, wakale pano.
Alibe zochuluka zoti muyang’anepo. Koma pali chinachake
pano, chimene, ife tikudziwa kuti Mulungu amakhala kuno, inu

mwaona, kotero ndife okondwa chifukwa cha izo. Ndipo alipo
abale ena ofunika, ngati ine ndikanakhala nayo nthawi yoti
ndiwatchule, amene ali ndi ife lero.
43 Tsopano ine ndikuyembekezera ndipo ndikupemphera kuti
mmasiku angapo otsatirawa, Ambuye akalola, ine ndikufuna
kupita, ndikumverera kutsogozedwa…Ine sindinapange
kulengezako. Msonkhano wotsatira, ku Ohio, kukakhala ndi
M’bale Sullivan, pa bwalo la msasa, mkati mwa nthawi yayifupi.
Ndi pafupifupi mailosi handiredi okha kumtunda kumeneko, ine
ndikuganiza, Gene, chinachake chonga icho. Ukakhala ulendo
wabwino, inu simunakonzekere tchuthi chanu, ngati Ambuye
apitiriza kutitsogolera ife. Munthu wabwino kwambiri, ndipo
ife timamuyamikira M’bale Sullivan, mochuluka kwambiri.
Basi…Iye ndi meya wa mzindawu. Iye anali chabe meya
wakale, ndipo basi waku Kentucky wachikale. Ndizo zonse
zimene ine ndinganene za iye. Pamene ine ndinakumana naye
iye tsiku lina…Ife tonse tinaleredwa kumusi uko mmapiri a
Kentucky. Iye anati kwa ine, “Kodi iwe ukadavalabe asafetida
wako pakhosi pako, Billy?” Tsopano inu mukudziwa momwe—
momwe aliri Kentucky. Tsopano tiyeni titembenuziremu…

Palibe kunyozetsa abale anga aku Kentucky pano, M’bale
Jefferies, ndi ena otero. Ndine waku Kentucky, nanenso, inu
mukudziwa. Ine ndikuwuzani inu chinthu chimodzi chimene
ife tiri. Ife sitiri aku Kentucky, kapenanso ndife Achimereka.
Ndife amwendamnjira ndi alendo. Ife tikufunafuna Mzinda uli
nkudza.
44 Tsopano kwa kuwerenga, tiyeni tiwerenge kuchokera mu
Bukhu la Eksodo, kwa maminiti pang’ono. Ine ndikufuna
kuti ndiwerenge kuchokera ku mutu wa 23, ndi ndime ya
20 mpaka ya 23, kuphatikiza. Ndipo ine ndikufuna kuti
nditenge mutu mmawa uno, kuchokera monga uwu, wa uwu,
kani: Kuwomboledwa Kwathunthu. Ndipo ine sinditalikitsa,
kuyankhula, tsopano pamene ine ndinali kuyembekezera kuti
inumutembenuzire ku Bukhu lanu ndi mutu.

Taona, Ine ndituma Mngelo akutsogolere iwe,
kukusunga iwe panjira, ndi kudzakufikitsa iwe pamalo
pomwe ndakonzeratu.

Umusamalire iye,…uzimvera liwu lake,
usakamukwiyitse iye; pakuti sadzakukhululukira
zolakwa zako: popeza dzina langa liri mwa iye.

Ine ndikutsimikiza kuti osonkhana akumudziwa yemwe
Mngelo uyu anali. “Dzina Langa liri mwa Iye.”

Ndipo ngati iwe udzatero ndithudi kumvera liwu lake,
ndi kudzachita zonse zimene Ine ndikunenazi; ndiye Ine
ndidzakhala mdani wa adani ako, ndipo ndadzasautsa
okusautsa iwe.

Pakuti Mngelo wanga adzakutsogolera iwe, ndipo
adzakufikitsa iwe…kwa Aamori,… Ahiti,…
Aperezi,…Akanani,…Ahivi, ndi…Ayebusi: ndipo
ine ndidzawadula iwo.

45 Ambuye adalitse Mawu Ake pamene ife tikuyankhula
tsopano kwa maminiti pang’ono, ngati inu mupemphere. Ine
ndimaganizira pa phunziro ili, la:KuwomboledwaKwathunthu.

Mpingo wakhala uli mu—mwa anthu ochepa. Iwo
nthawizonse udzakhala uli, mwa mamembala, mpaka Yesu
adzabwera. Koma Iwo ukukhala pansi pa mwayi Wake
wopatsidwa ndi Mulungu. Ngati ife tikanangodziwa, uwu ndi
Mpingo wa Mulungu wamoyo; osati Branham Tabernacle, koma
Branham Tabernacle ali gawo chabe la Iwo. Kulinso mahema
ena oterowo kudutsa mdzikoli.
46 M’bale Snelling, usikuuno, ali ndi msonkhano waubatizo.
Ine ndinaiwala M’bale Curtis anandiuza ine kuti ndilengeze izo,
kapena anandiuza ine dzulo, anali akuchita izo. Iye akukhala ndi
utumikiwa ubatizo. Ndipo ngati aliyense pano sanabatizidwepo,
komabe, bwanji, M’bale Snelling angakhale wokondwa kuchita
zimenezo, usikuuno. Ameneyo ndi Holiness Tabernacle ku
Utica. Ndi M’bale Junior Jackson, mu New Albany. Ndipo
kuli mipingo yambiri yotereyo kudutsa mdzikoli. Koma ife
tonse tikukhala, zikuwoneka ngati, kumbali yogonjetsedwa,
mochuluka, mocheperapo.
47 Ine ndinamumva M’bale Neville akulengeza mmawa uno,
kumbuyo uko, kuti izo zinakhala ngati zinabwera mmalingaliro
anga, kuti anthu mowoneka akuchoka ku chiwombolo. Izo
zikuwoneka ngati kuti ndi chinachake, kuti, anthu achiwona
icho, chotero iwo akungochikankhira icho kumbali imodzi, “Oh,
chabwino, Mulungu akhoza kuchita zimenezo.” Koma si mmene
akuzitengera.
48 Tsopano, Mose, pamene iye anaitanidwa ndi Mulungu, iye
anali kwathunthu, mneneri wamphumphu.

Pamene Mulungu amutuma munthu kuti akachite
chirichonse, Iye amamupatsa zida zokwanira ndi chirichonse
chimene iye angachifune. Ngati Mulungu amuyitana
munthu kuti akhale mlaliki, Iye amayika chinachake mwa
iye kuti azilalikira nacho. Ngati Iye amuyitana iye kuti
adzakhale mphunzitsi, Iye amaika chinachake mwa iye
kuti azidzaphunzitsira nacho. Ngati Iye amuitana iye kuti
adzakhale mneneri, Iye amaika chinachake mwa iye, kuti
azidzawona masomphenya ndi kuti adzakhale mneneri.
Mulungu nthawizonse kwathunthu amampatsa zida munthu
wake.

Ndipo ndicho basi chimene Iye anachita pamene Iye
anamtuma Mose kupita ku Igupto. Iye anamulera iye mwanjira
inayake. Ndipo Iye anamuphunzitsa iye mwanjira inayake,

ndipo Iye anamuwumba iye, ndipo anamupanga iye, ndipo
anamukonza iye. Iye atatha kumulonjeza Abrahamu, zaka
handiredi zambiri mmbuyomo, kuti Iye akanadzawapulumutsa
anthu, kenako Iye—Iye anali akuganiza kuti akanadzampanga
Mose monga mmene Mose anapangidwira. Mose anali mneneri
wathunthu. Ndiyeno, pokhalamneneri wathunthu, ndiye…
49 Chimodzimodzi monga ngati inu, ngati ndinu Mkhristu,
Mulungu samapanga Akhristu a theka. Mulungu amapanga
Akhristu amphumphu. Mulungu samapanga alaliki a theka,
koma mlaliki akhoza kukhala watheka. Ndipo Mulungu
amawapanga anaAkeAkhristu, koma nthawizina iwo amakhala
Akhristu a theka. Koma icho si cholinga cha Mulungu kuti iwo
azikhala mwanjira imeneyo. Ndi njira zawo zomwe zimene
zasakanizidwa ndi dongosolo la Mulungu la moyo wawo, ndipo
ndi zomwe zimawapanga iwo momwe iwo aliri. Mulungu
samafuna kuti iwo akhale Akhristu a theka, kapena alaliki
a theka, kumanyengerera mbali zonse zonse, kapena…Iye
amafuna kuti iwo aziyima kwathunthu pakati.
50 Tsopano, Mose, Mulungu anali atamupanga iye mneneri
wamphumphu, kwa chiwombolo chathunthu. Ndipo Mose
anadzipereka kwathunthu m’manja mwa Mulungu. Ndi
chifukwa chake zinamupanga iye chimene iye anali. Iye anali
wamphumphu kwambiri mwa Mulungu mpaka Mulungu
amakhoza kumudalira iye.
51 Ine ndikudabwa, mmawa uno, monga Akhristu, ngati
ife tadzipereka chifuniro chathu chomwe, ndi kudzipereka
tokha kwathunthu chotero kwa Mulungu, mpaka Mulungu
akhoza kutidalira ife malo amene Iye watiyikapo ife. Ine
ndikudabwa, mmawa uno, za inemwini, ngati ndingakhale
wodzipereka kwambiri kwa Mulungu mpaka Mulungu
kumakhoza kumandidalira ine, kumakhoza kumamudalira
M’bale Neville, kumakhoza kumadalira gulu lathu la matrasti,
gulu lathu la madikoni, kapena mamembala athu a mpingo
wathu. Ife tonse tiri nawomalo, ndipo ife tiri nayo ntchito.
52 Mtumiki ali ndi malo a ntchito, kuti aziyima ndi
kumalalikira chuma chosafufuzika cha Khristu, popanda
kunyengerera, ngati iye waitanidwa kuti adzakhale mlaliki.
Iye sangalekerere chinthu chimodzi pa munthu mmodzi, ngati
iye anaitanidwa kuti adzakhale mlaliki.
53 Ndipo membala wa mpingo, iye waitanidwa kuti adzakhale
membala wa gulu linalake ili, ndiye iye sangamanyengerere.
Ngati mpingo umakhulupirira kuti sitiyenera kumachita
juga, ndiye kuti membala ameneyo sayenera kukhudza
mpukutu wa makadi. Ife sitimakhulupirira mu kumwa, iye
ayenera azitembenuza mutu wake kwathunthu kuwuchotsa
ku kumwako. Ngati ife sitikhulupirira mu kuchita juga,
kapena kusuta, membala wa mpingo uno sayenera nkomwe

kukhudza chinthu choterocho. Mulungu amapereka chiwombolo
chathunthu. Pamene ife…

Iye adzachita izo ngati ife tidzadzipereka tokha kwathunthu
kwa Iye. Ngati ife tidzadzipereka tokha kwathunthu mdzanja
Lake, ndiye kuti Mulungu akhoza kumakhala mwa ife. Khristu,
Chiyembekezo cha Ulemelero, Iye akhoza kudzinyezimiritsa
Yekha kwa ife pamene tidzichotsa tokha pa njirayo.
Ndiye maganizo athu adzakhala maganizo Ake. Kodi inu
mungamganizire Khristu kuti angamasute ndudu? Kodi
mungamganizire Khristu kuti angamamwe, kapena kusewera
makadi? Ndiye ngati mzimu wanu uli gawo la Mzimu Wake,
Iye akufuna kuti ukhale pa kuvomereza kwanu. Koma inu
mumamulola mdierekezi kuti azibweramo ndi kudzatenga
ulamuliro. Ndipo nthawi zonsezo, mu mtima mwanu, pansi
mwakuya, inu mumadziwa kuti mukulakwitsa pamene inu
mukuchita zinthu zimenezo.

Ndipo pamene membala mmodzi ayankhula motsutsana ndi
membala winayo, inu mumadziwa kuti izo nzolakwika. Inu
mumalamulidwa kuti muzipemphererana wina ndi mzake, osati
kunenana wina ndi mzake, koma kukondana wina ndi mzake.
Ndipo ngati wina wagwa, tiyeni timudzutse iye, timuthandizire
iye. Tsopano, izo zimatipanga ife gu—gu—gulu logwirizana la
okhulupirira. Tsopano, pamene ife sitimvera zimenezo, ndiye
kuti ife sitikumumvera Mulungu ndipo ife tikumukwiyitsa
Mulungu. Ndipo chotero, mpingo wathu, anthu athu sangakhoze
kuchita bwino, mpingo sungakhoze kupitirira, ndi chifukwa
chakuti ife tiri osagwirizana, pamodzi. Monga Yesu ananena,
“Chotupitsa pang’ono chitupitsa mtanda.”
54 Tsopano, ngati gulu la mpingo, kapena monga a—madikoni,
angabwere ndi kudzanena kuti tinali ku…timaganiza kuti
timange kachisi watsopano. Ngati imeneyo ili voti ya madikoni,
ndipo matrasti afunsidwa ndipo iwo alibe ndalama zoti achitire
zimenezo, ndiye iwo ali ndi purogramu yazomanga monga
momwe ife tiri nayo ikugwira ntchito pakali pano. Ndipo kenako
amazitengera izo kwa omvetsera onse, monga ife tiyenera
kukhalira, mpingo wonse pokhala wochita mwawokha. Ndiye
ngati mpingo uvotera kachisi watsopano, ndiye ife tonse tiyenera
kugwirizana limodzi pomanga kachisi watsopanoyo.
55 Kunena zoona, inemwini, pamene iwo ankayankhula za
kachisi watsopano, kwa ine, ine ndinali wotsutsa lingalirolo.
Uko nkulondola. Ine ndinati, “Ife sitikusowekera kwenikweni
kachisi watsopano. Ine mwinamwake ndikhala ndikuchoka
kuno posakhalitsapa, monga Ambuye…ngati chimene Iye
wandiwonetsa ine chiti chichitike. Kodi ife tikufuniranji kachisi
watsopano? Ife tiribe ndalamazo.”
56 Ndiye ine ndinabwera kuno ndipo ndinamverera kumverera
kwa mpingo, kuti mpingo, mwa unyinji, umawoneka
kuti ukumufuna iye. Ndiye kodi ine ndinachita chiyani?

Ine ndinapereka nsembe maganizo anga omwe ndipo
ndinadzalowererana ndi mpingo. Zedidi, tiyeni tichite zimenezo.
Ngati…Umo ndi momwe ife timachitira mayere, umo ndi
momwe zinaliri mu nthawi ya Baibulo, momwe mpingo
unkachitira mavoti. A—kuchita kwa pawokha, magulu a
anthu, iwo amabwera pamodzi. Mu umodzi muli mphamvu.
Chotero, choncho, ine ndinati, “Ndithudi, ngati umo ndi mmene
mpingo ukufunira, ngati ndi chimene Mulungu akufuna, Iye
ali ndi ulamuliro wochuluka kuti avote pakati pa gulu lonse la
anthu kuposa momwe Iye aliri kwa ine, chifukwa ine ndiribe
masomphenya kuti ndinganene kuti zisakhale chomwecho.”
Chotero ife tinagwirizana ndi mpingo, ndipo tinasuntha ndi
mpingo. Ndipo ine ndiri pambuyo pa iwo, kuchita zonse zimene
ine ndingakwanitse, mwaona, kuti ndiwuthandizirempingo.

57 Chimenecho chiyenera kukhala cholinga cha Mkhristu
aliyense ndi munthu aliyense mu mpingo, ndi zoti zitiyanjanitse
tokha ndi kumamatirana pamodzi. Chirichonse chimene mpingo
wavotera, ndi chimene ife tiyenera kuyima nacho. Ndiye
tinene, mwachitsanzo, a…ndikufuna kusintha chinachake mu
mpingo. Chabwino, ndiye, ngati matrasti akufuna kutero,
iwo…winawake akufuna kutero, madikoni, iwo akufuna
kusintha chinachake, izo zimabwera pamaso pa mpingo, mpingo
ndiye palimodzi. Ndipo ngati lathu—ngati lingaliro lathu pano
likuwoneka kuti ndi losiyana pang’ono ndi zomwempingowonse
wanena, tiyeni tizipereka nsembe lingaliro limenelo, chifukwa
ndiyo njira yokhayo imene tingaimire ogwirizana. Ndipo ngati
mpingo uwu ungamapitirire momwe inu mukuchitira pakali
pano, ndi kukhala oyanjana pamodzi, Mulungu adza…Ndi
zopanda malire, zimene Iye ati adzachite, ngati tidzakhala
omamatirana. Ife tiyenera kumamatirana limodzi. Umo ndi
mmene tikufuna kumakhalira, amphumphu kwambiri wina ndi
mzake, ndiyeno amphumphu chomwechommanja aMulungu.

58 Ndiye tiyenera tizikhala ndi mwamuna yemwe ife
tikumukhulupirira kuti amalalikira Mawu a Mulungu. Ngati
mwamunayo sakuchita zimenezo, ndiye mupeze wina amene
amachita zimenezo. Umo ndi mmene tiyenera tiziyimira. Ngati
gulu la matrasti siliyima ndi zomwe ziri zolondola, ndiye ndi
ntchito yanu kusankha munthu amene angaimire chimene chiri
cholondola. Ndiyeno pamene muchita zimenezo, muzikhala
ndi zimenezo. Ziri ndi inu. Muziima ndi zimenezo. Ndipo, tonse
palimodzi, ife tikuyimira Chinthu chimodzi, ndichoMulungu.

59 Ngati membala alakwitsa, musamutaye iye. Muthandizireni
iye. Mudzutseni iye. Muzibwera pamodzi, muzimvetserana
wina ndi mzake. Ndicho chimene Lemba limanena. Pamene
tilakwitsa, tiyeni tizipita pamaso pa Mulungu. Tisanapite kwa
Mulungu, ife tiyenera tizipita pamaso pa munthu yemwe
tamulakwirayo.

60 Ine ndinangoyenera kuchita zimenezo. Ndipo ine
ndikudziwa kuti ndinalakwitsa. Ine ndinanama, ndinapangitsa
mkazi wanga kunama. Ine ndikukhulupirira ine ndinakuuzani
zimenezo, kuno ku tchalitchi. Anali masiku angapo, osati kale
kwambiri, pakhala pafupifupi masabata sikisi apitawo. Oyimira
milandu ananditopetsa ine kwambiri, pakufufuza uku, mpaka
ine sindimadziwa nkomwe kumene ine ndinali. Ine ndinali
nditangopita kunyumba kuchokera ku ofesi, kukadya chakudya
chamadzulo. Ndipo nambala yafoni yangayanga inalira, ndipo
Meda anapita kukayankha foniyo. Iye anayika dzanja lake pa
iyo, anati, “Ndi oyimira milandu kenanso.”
61 Ine ndinati, “Sindingathe kupiririra madzulo ena. Mutu
wanga ukukhala ngati ukusololokamo. Ine ndikubalalika
mmalingaliro, akungondikokera ine mbali iyi, ndi mbali iyo, ndi
mbali iyi.” Ine ndinati, “Sindingathe kupirira izo.” Ndipo ine
ndinalumpha mmwamba, ndipo ndinati, “Awuze iwo kuti ine
sindiri muno,” ndipo ndinathamangira kuseri kwa nyumba.
62 Pamene ine ndimabwerera…Meda amakhala wosamala
kwambiri ndi zinthu zimenezo. Iye anakumana nane pakhomo,
akulira mwatheka. Iye anati, “Bill, kodi chimenecho chinali
chinthu choyenera kuchita?”
63 Iwe ukudziwa momwe iwe uliri. Ine ndikudziwa momwe
ine ndiriri. Ine ndinati, “Zedidi. Ine sindinali muno nthawi
imeneyo.” Ine ndinadziwa kuti Mulungu anali atanditsutsa ine
chifukwa cha izo. Ine ndinati, “Ine sindinali muno nthawi
imeneyo.”

Anati, “Koma iwe unali muno pamene iye anaimba
telefoniyo.”
64 Madzulo amenewo ndinapita kukapempherera mwana
wodwala. Ndipo ine ndisanachoke mnyumbamo, foni
inayimbanso, ndipo Josephwamng’ono anathamanga nakagwira
foniyo ndipo anati, “Adadi, mukufuna ine ndiwawuze kuti
inu simuli muno?” Mukuona momwe tchimo limawonongera,
lingadzakhale banja lotani limenelo pamapeto pake?
65 Yohane Woyamba, mutu wa 5, ndi ndime ya 21, amati,
“Ngati mitima yathu siititsutsa ife, ndiye kuti tikhala nacho
chidaliro mwa Mulungu.” Koma ngati mitima yathu ititsutsa
ife, ife tingakhale nacho bwanji chidaliro mwa Mulungu? Ife
tikudziwa, bola ngati ife tiri ndi tchimo lomwe silinaululidwe,
Iye sadzatimva konse ife. Izo ndi zamphamvu, koma, izo—izo—
izo, mpingo umazisowa zinthu zimenezi.
66 Kenako ine ndinayamba kumupempherera mwana uyu.
Ndipo pamene ine ndinayamba kuyika manja anga pa iye,
Ambuye anandidzudzula ine ndipo anati, “Iwe unanena bodza.
Iwe siuli woyenera kumupemphereramwana ameneyo.”

67 Ine ndinapotoloka kuchoka kwa bamboyo. Ine ndinati,
“Bwana, inu ingodikirani pano. Ine ndiri ndi chinachake choti
ndikakonze.”
68 Ine ndinamuimbira woyimira milanduyo ndipo ndinapita ku
ofesi, ndinamuyitanira iye mkati. Ine ndinati, “Taonani, bwana,
ine ndinanena bodza. Ndinampangitsamkazi wanga kuti aname.
Iye anati ine munalibe mmenemo, ndipo ine ndinathamangira
kuseri kwa nyumba.” Ndipo ine ndinavomereza izo ndipo
ndinamuuza iye za izo.
69 Anadzukapo ndipo anadzayika manja ake pa phewa langa.
Iye anati, “M’bale Branham, ine nthawizonse ndakhala ndi
chidaliromwa inu, koma ine ndiri nacho chochuluka kuposa kale
lonse tsopano, munthu,” iye anati, “amene amakhala wololera
kukonza zolakwika zake.”
70 Ine ndinamuuza iye, ndinati, “Ine ndinayamba
kupempherera mwana, ndipo Ambuye amangonditsutsa ine,
mu mtima mwanga, chifukwa ine ndimadziwa kuti ine ndinali
nditachita cholakwika.”
71 Kenako, tsiku lotsatira, mkazanga anati, “Ukupita kuti?”

Ine ndinati, “Kumphanga langa.”
72 Ndipo ine ndinapita kumphanga langa, kumtunda kwa
Charlestown, kumene ine ndakhala ndikupitako, kwa zaka. Ine
ndinakalowammenemo, ndipo ine ndinapemphera tsiku lonselo,
“O Mulungu, musati mundirole ine kuti ndichitenso chinthu
ngati chimenecho. Inu mundikhululukire ine, Ambuye, pakuti
pamene ine ndinayamba kuti ndiyike manja anga pa anthu
odwala, kuti ndipemphere, ndiye ine ndinatsutsidwa.” Cha
m’ma 3 koloko madzulo, ndinatulukako. Kuli thanthwe lalikulu
lomwe liri kumeneko. Ndipo ine ndinafika pa thanthwe limenelo
ndipo ndinali kuyang’ana mmwamba chakummawa, ndi manja
anga mmwamba, ndikutamanda Ambuye. Ndipo munali basi
chete mmenemo. Ndipo ine ndinati, “Ambuye, ngati Inu
mutangoti…Nthawi ina Inumunadutsa pafupi ndi Mose, ndipo
iye anati zinali…pamene Inu munali naye iye mu mphanga
ya thanthwe, ndipo zinawoneka ngati nsana wa munthu.”
Ine ndinati, “Kodi Inu mungakhoze kuchita izo kachiwiri,
Ambuye? Ndiroleni ine ndidziwe kuti ndakhululukidwa.”
Ndipo ine ndinati, “Ngati Inu mundithandiza ine ndi kubwera
mmalingaliro anga…” Ine ndinati, “Ambuye, ine sindine
wamphamvu kwambiri, mmaganizo, chifukwa ine ndiribe
maphunziro.” Ine ndinati, “Ndipo ine—ine ndikuyesetsa kuti
ndizikutumikirani Inu. Inu mukuwudziwa mtima wanga,
ndipo sindinati…Ine sindimayenera kuchita zimenezo.
Ine sindimatanthauza kuti ndichite zimenezo. Mutu wanga
umangomverera ngati ukusololokamo, ndinali wamanjenje
kwambiri, ndipo ndinachita zimenezo nkukhudza kwa mphindi
pamene Satana anandigwira ine.” Ine ndinati, “Ngati Inu

mwandikhululukira ine, ndiroleni ine ndikuwoneni Inu, ndiye,
Ambuye.”
73 Mulungu pokhala Woweruza wanga; kumbali yanga
komweko, kamalo kakang’ono mthengo kanayamba
kumvulumvula ngati Mphepo, ndipo Iyo inabwera mmbali
momwe mwa mphanga kumene ine ndinali, ndipo inapita
kudutsa mmitengo. Oh, m’bale, mtendere umene umadutsa
kumvetsa konse unasesa pa ine, ndipo ine ndinafuula. Ine
ndinalira. Ine ndinakuwa. Ine ndinadziwa kuti machimo anga
akhululukidwa. Mwaona, ine ndinachotsedwa mchiyanjano ndi
Mulungu, ine sindikanakhala nacho chiwombolo chamwanayo.
74 Ine…Ndipo tsiku lotsatira kumene kunali mwamuna
wochokera ku Chicago, yemwe ali munthu wotchuka, Mkatolika
wongotembenuka kumene, mavavu a mu mtima mwake anali
atatupa ngati chubu chamkati chomwe chafufumitsidwa, ndipo
iwo anakhala akuyesetsa kuti awadule iwo kwa nthawi yayitali,
anali oti akukatero, ndipo iye samawaloleza iwo. Potsiriza
anapezeka kuti tiyankhulane. Zoyankhulanazo, ife timakhala
nazo izo mpaka titapeza chimene chavutacho. Ndipo bamboyo
asanalowe nkomwe mkati, Mzimu Woyera unali utabwerera
mmbuyo kudutsa mmoyo wake ndipo unadzatchula chinachake
chimene iye anali atachita pamene iye anali mnyamata wa
kuguwa mu mpingo wa Katolika. Iye anati, “Ndicho choonadi.
Ndicho choonadi chowona.” Anati, “Mukutanthauza kuti
chimenecho chinali chonditsutsana ine?”

Ine ndinati, “Ndiwo mthunzi wokhawo umene ndikukhoza
kuwuwona mmoyo mwanu.”
75 Anabwerera ndipo anakamuuza dokotala, anati,
“Chabwino, sonkhanitsani zinthu tsopano, ife tikhala ndi
opareshoni.”
76 Adokotala anati, “Ife tiyang’anenso mumtima.” Ndipo
pamene iye anayang’ana mmenemo, iye anati, “Inu simukusowa
opareshoni.” Mukuona?
77 Ngati mitima yathu ititsutsa, ife tikusowa kuwomboledwa
kwathunthu. Ife sitikufuna kukhala atheka, mpingo. Ife
tikufuna kukhala mpingo weniweni kapena pasakhale mpingo
konse. Ife tikufuna kukhala Akhristu enieni kapena osakhala
Akhristu konse. Ife tikufuna kuwomboledwa kwathunthu ku
zizolowezi zathu, ku machimo athu, ku kuganiza kwathu
koyipa, ku zochita zathu zoyipa, ku kunyalanyaza kwathu,
chirichonse chimene ife tachita. Ife tikufuna chiwombolo
chathunthu, kuti pamene anthu akabwera mu mpingo uno,
kuti adzapemphereredwe, padzangokhala gulu laling’ono ili
(mwinamwake osapitirira handiredi, kapena awiri) atakhala
pano, koma iwo adzakhala kwathunthu mmanja a Mulungu.
Ndipo pamene ife tipemphera, ndiye Mulungu adzamva
kuchokera Kumwamba. Mulungu akufuna winawake yemwe Iye

angakhoze kumugwira mmanja Mwake, winawake yemwe Iye
anganene kuti, “Ndiri nacho chidaliro mmenemo. Ine ndikhoza
kumtumiza uyu, wantchito Wanga wodwala, ku Branham
Tabernacle ku Jeffersonville, ndipo gulu la anthu limenelo ndi
lomvana.” Chinachake chikachitika.
78 Chabwino, taonani zimene Iye amatichitira ife mu
chikhalidwe chimene ife tirimochi. Kodi Iye angachite chiyani
ngati ife titakhala a mtima umodzi ndi omvana? Njira yokhayo
imene ife tingachitire zimenezo, ndi kugwirizanitsa mitima
yathu pamodzi ndi chikondi chapaubale, kumvera akuluakulu
a mpingo, ndi m’busa, ndipo m’busa azimvera Mulungu.
Ndiye Mulungu amagwira ntchito kudzera mwa m’busa,
kudzera mu bodi, kumatsika mpaka mu mpingo, ndipo onse
pamodzi ndi thunthu limodzi ku Ufumu wa Mulungu. Kenako
Mulungu adzamva, ife tikhala ndi gulu lomvana. Musalole
kuti chirichonse chizikuvutitsani inu. Musamadabwe ndi
chirichonse.
79 Tsopano, uwo ndiye mtundu wa munthu amene Mulungu
anamudzoza kuti akatenge dzikolo. Mose anali wathunthu, iye
anali munthu amene samanyengerera. Ngati pakhala zodyana
ndi makangano, ndi zina zotero, iye samanyengerera. Ndicho
chimeneMulungu amachifuna ifeyo tsopano.
80 Farao ankafuna kuvomereza, anati, “Mose, inu nonse
mukhoza kumapita, ndipo, koma, inu muwasiye ana anu
mmbuyo, kapenamusiye zina za ng’ombe zanummbuyo kuno.”
81 Umo ndi mmene mdierekezi amafuna Mkhristu azikhalira
akamabwera. “Zikhala zabwino kuti inu mujowine mpingo,
koma inu musati mudzamukhululukire konse Jones. Zidzakhala
zabwino ngati inu mudzabweretsemo zanu…ngati mungathe
kupita…Inu simukusowa kuti musiye kusuta kwanu, kumwa
mowa kwanu, kunama kwanu, kuba kwanu, kupezera ena
zifukwa kwanu,miseche. Inu simukusowa kuti musiye zimenezo.
Ingojowinani tchalitchi.”
82 Koma Mose sanali wonyengerera. Iye ankafuna chiwombolo
chathunthu. Iye anati, “Ife sitidzasiya chiboda chimodzi
mmbuyo. Ife tidzatenga chirichonse chimene chiri chathu,
pamene ife tizipita kukapembedza Ambuye.”
83 Umo ndi momwe mpingo uyenera kukhalira. “Ife tidzatenga
chirungamo. Ife tidzatenga chiyero. Ife tidzatenga Mzimu
Woyera. Ife tidzatenga gulu lomvana pamene ife tikupita ku
guwa. Ife tidzakhala gulu lenileni. Ife sitidzasiya kalikonse
mmbuyo. Ife tidzatenga chirichonse. Sipadzakhala chiboda
chimodzi chotsalira mmbuyo kuno.” Inu mukudziwa, ndipo
anthu akhoza kupempheramwanjira imeneyompakamdierekezi
angasowe kuti agonjere.
84 Umo ndi momwe Mose ndi gulu lake anachitira. Iwo
anakafika kumeneko ndipo anakakhala pansi pa Magazi. Inu

munazindikira, kufikira iwo atakakhala pansi pa Magazi,
panalibepo chiwombolo chathunthu. Mose, iyemwini, anali
womvana ndi Mulungu, koma Israeli sanali. Tchimo linali
likadalipobe. Ndipo iwo ankang’ung’udza motsutsana ndi
Mose, ndipo iwo anati, “Chifukwa chiyani, chifukwa chiyani
iwe ukuchita izi? Iwe ukutibweretsera ife mavuto ambiri.”
Chifukwa, Farao anangochulukitsa njerwa zawo pawiri, ndi zina
zotero. Ameneyo anali Mose; iye anali kwathunthu mmanja a
Mulungu, wowomboledwa kwathunthu kuchokera ku kuweta-
nkhosa, kuti azikaweta nkhosa zaMulungu. Iye anawomboledwa
kwathunthu, iyemwini. Koma anthuwo sanali owomboledwa,
chifukwa panali pakadali kung’ung’udzabe pakati pawo.
85 Usiku wina pamene Mulungu analamulira kuti
mwanawankhosa aphedwe, woimira Khristu, ndipo mwazi
unamizidwa mu hisope, amene, ndi maudzu chabe (awamba,
onyozeka), ndi kupaka pamwamba pa chitseko ndi pa mphuthu,
ndi pamene Israeli anadzakhala wowomboledwa kwathunthu,
wopanda chiboda chotsalira mmbuyo. Zonse zomwe zinali
zawo zinawomboledwa. Mabanja awo, okondedwa awo, ndi
chirichonse chinawomboledwa pamene iwo anadzakhala
kwathunthu pansi pa magazi.
86 Ndi pamene mpingo udzawomboledwe kwathunthu, pamene
chirichonse chidzabwere pansi pa Magazi. Pamene machimo
anu adzabwere pansi pa Magazi, pamene kusuta kwanu,
pamene njuga zanu, pamene kunamizira kwanu, pamene
kuba kwanu, pamene kunama kwanu, pamene chirichonse
chidzabweretsedwe pansi pa Magazi, ndiye padzakhala
chiwombolo chathunthu. Inu mwamulakwira winawake,
kakonzeni izo. Inu simungazibweretse izo pansi pa Magazi,
izo sizidzakhala. Inu simungazibweretse izo. Chinachake
sichingakuloleni inu kuti muchite zimenezo. Pamene inu mwini
mudzakhale kwathunthu, mukadzabweretsedwa kwathunthu
pansi pa Magazi, padzakhala chiwombolo chathunthu;
ndiye mudzakhala ndi ufulu wonga umene simunayambe
mwawudziwapo nkale lomwe. Pamene chirichonse
chidzabweretsedwa pansi paMagazi, kubweretsedwamogonjera
ku Ufumu wa Mulungu, pamenepo padzakhala chiwombolo
chenicheni.
87 Yesu anali kwathunthu, munthu kwathunthu. Iye amakhoza
kulira ngati munthu. Iye ankakhoza kudya ngati munthu. Iye
amakhoza kutopa ngati munthu. Iye anali munthu kwathunthu,
kwathunthu, mu umunthu Wake. Ndipo mu Mzimu Wake,
Iye anali Mulungu kwathunthu, kwathunthu, kotero Iye
anapangitsa thupi Lake kuti lizimvera Mzimu umene unali
mwa Iye. Inu mukuona, Iye ankayesedwa mwanjira zonse
monga ife timachitira. Iye anali munthu, osati Mngelo. Iye anali
munthu. Iye anali ndi zilakolako ndi mayesero, monga momwe
ife timachitira. Baibulo linati Iye ankatero. Iye anali munthu,

osati Mngelo kuti sangayesedwe. Ahebri 1 ananena, kuti, “Iye
anali…” Ahebri 1:4 anati, “Iye anapangidwa wotsika kuposa
Angelo.” Iye anali munthu, munthu kwathunthu; mwakuti
Mulungu anamtenga munthu wathunthu, kuti abweretsepo
chiwombolo chathunthu, ndipo Iye anamudzaza Iye ndi Mzimu
Wake. Mzimu Woyera unkakhala mwa Iye, mopanda muyezo.
Ndipo Iye ankayesedwa monga ife timayesedwa. Ndipo Iye
anali Mulungu kwathunthu. Iye anazitsimikizira izo pamene Iye
anaukitsa akufa, pamene Iye ankaimitsa chirengedwe, nyanja
zokukuma ndi mphepo zamphamvu. Pamene Iye ankayankhula
kwa mitengo, ndi zina zotero, izo zinkamumvera Iye. Iye
anali Mulungu, mkatimo. Ndipo Iye akanakhoza kukhala
munthu, pakuti Iye anali munthu, koma Iye kwathunthu
ndipo kwathunthu anadzipereka Yekha (monga munthu) kupita
mmanjamwaMulungu, kwa utumiki waMulungu.
88 Ndipo Iyeyo ndi chitsanzo chathu. Ndife amuna ndi akazi.
Ifenso ndife Akhristu. Ngati Iye ali chitsanzo chathu, tiyeni
nafenso tidzipereke tokha kwathunthu mmanja a Mzimu
Woyera, kuti ife tikakhoze kukhala nzika za Ufumu wa
Mulungu.
89 Iye anali munthu kwathunthu; Iye anali Mulungu
kwathunthu. Koma Iye anadzipereka ziwalo Zake za
chirengedwe kwa Ake…ndi ziwalo Zake zathupi, ndi maganizo
Ake omwe, ndi zochita Zake zomwe, ndi zosamalira Zake
zomwe, ndi, “Ine ndimachita zokhazo zimene ziwakondweretsa
Atate.” Ndi zimenezotu. Kuwomboledwa kwathunthu kwa
anthu. Ansembe ankabwera kwa Iye, anthu akuluakulu,
ndipo ankati, “Rabbi, wakuti-ndi-wakuti,” ndipo ankayesera
kuti amupatse Iye chiphuphu mu migwirizano yawo ndi
zipembedzo. Koma Iye anawomboledwa kwathunthu chifukwa
Iye ankadalira mwa Mulungu.
90 Kodi Wamasalmo sananene kuti, “Inu mudzamuwombola
Iye, pakuti Iye wadalira kwathunthu mwa Ine”? Mukuona? “Ine
ndidzamuwombola Wokondedwa Wanga kwa agalu, chifukwa
Iye wadalira mwa Ine.”
91 Ora lina pamene ife tidzafika kumapeto kwa ulendo
wa moyo, ine ndidzafuna za ine. Ine ndikudziwa kuti
mudzafuna za inu. Ine ndikufuna kuti Iye adzanene kuti,
“Ine ndidzamuwombola iye mu msagwada za imfa, pakuti iye
ankadalira mwa Ine. Ine ndidzamuwombola iye ku manda,
pa mmawa wa chiwukitsiro, kumuwombola kwathunthu iyeyo,
zonsemoyo, thupi, ndiMzimu, chifukwa iyewadaliramwa Ine.”
92 Ntchito zonse za Yesu zinali zathunthu. Chirichonse chinali
chathunthu, kwathunthu, kuwomboledwa. Iye anamuwombola
kwathunthu wakhate ku khate. Iye anamuwombola kwathunthu
mkazi wa nthenda ya magazi, ku vuto lakelo. Iye analiwombola
kwathunthu dziko ku tchimo, pamene Iye anafa pa tsiku la
chitetezero. Iye anawombola kwathunthu tchimo lirilonse.

Iye anawuwombola Mpingo. Kotero palibe chifukwa choti ife
tizikhala ngati opanda chodalira, anthufe. Palibe chifukwa choti
ife tizikhala mmalo ogonjetsedwa, chifukwa Iye anamgonjetsa
mdierekezi ndipo anatenga maulamuliro onse ndi zimphamvu,
ndipo anawagonjetsera iwo pansi pa mapazi Ake, ndipo
iwo alibe ulamuliro pa inu. Ndife Akhristu, odzazidwa ndi
Mzimu Woyera. Ife sitikusowa kuti tizi-…kuti mdierekezi
azitilamulira ife. Khristu anatiwombola ife, chiwombolo
chathunthu; anatiwombola ife ku zoipa, anatiwombola ife ku
tchimo, anatiwombola ife ku zizolowezi, anatiwombola ife ku
zolongolola, anatiwombola ife ku—ku zolaula, anatiwombola
ife ku mitundu yonse ya zinthu zonyansa. Iye anatiwombola
ife kwathunthu ndipo anadzatiyika ife mmanja Ake oyera;
chokwanira, chiwombolo chathunthu.
93 Iye anawombola matenda athu. Iye anatiwombola ife ku
matenda, pakuti tiri nacho chikalata chaumwini kwa izo.
Aleluya! “Pakuti Iye anavulazidwa chifukwa cha zolakwa zathu,
ndi mikwingwirima Yake ife tinachiritsidwa.” Iye ndi Mchiritsi
wathu. Ndi chifukwa chake mkazi wosauka uja, wamng’ono,
wopuwala, akuyesetsa kuti amusamalire mwamuna yemwe
ankamwalira ndi khansa, iye anayenda kukalowa mmalo mu
Kukhalapo kwa Mulungu. Iye anali ndi chikhulupiriro. Ndipo
iye…Madokotala anali atachita zonse zimene iwo akanatha
kuchita, kotero iye anatsatira malangizo a Mulungu ndipo
anawomboledwa kwathunthu.
94 Ophunzira anali ndi chiwombolo chathunthu, mwamtheradi
chiwombolo chathunthu. Chifukwa chiyani? Chifukwa iwo
anali mwathunthu ndi kwathunthu odzadzidwa ndi Mzimu
Woyera. Pamene inu, mwangokhala membala wa mpingo
ndipo munagwirana chanza ndi abusa, kapena ena…munali
ndi mtundu winawake wa chokuchitikirani chaching’ono cha
kulumpha, kufuula, kapena kuyankhula mmalirime, kapena
chinachake chimzake; ndipo mukadali ndi njiru mu mtima
mwanu, machitidwe achirendo, kunenamabodza, kusuta ndudu,
kusilira akazi; pali chinachake chimene sichinachitikebe. Pali
chinachake cholakwika. “Pakuti iye amene akonda dziko
lapansi, kapena zinthu za mdziko, chikondi cha Mulungu
sichiri mwa iye.” Inu mwasocheretsedwa. “Ndi zipatso zawo inu
mudzawadziwa iwo.”
95 Ife tonse tikufuna kulumikizidwa pamodzi, ndi Mzimu
Woyera. Chiwalo chirichonse chiyenera kukhala chomvana,
wina ndi mzake. Chikondi cha Mulungu chitatsanuliridwa
mmitima yathu, mwa Mzimu Woyera. Umatiyeretsa ife ku
zosalungama zonse. Ife tawomboledwa ku zinthu za mdziko.
Yesu anati, “Ichi anthu onse adzadziwa kuti ndinu ophunzira
Anga, pamene mukhala ndi chikondi, wina ndi mzake.” Pamene
membala mmodzi amukonda membala winayo kwambiri
mwakuti akhoza kumufera iye.

96 Pamene chinthu chimodzi choipa chiyambika, dziko
lakunja, ena a akazi nkubwerapo nkudzati, “Tsopano, taonani,
wokondedwa. Zikadakukhalirani bwino ngati inu mukadachita
izi, kapena kuchita izo, kuvala izi, kapena kuchita izo, kapena
kuchita izi, ndi kuchoka kwa gulu lija la oyera-odzigudubuza,”
kapena zina zotero monga choncho, ife ndi omvana kwambiri
ndi Mulungu!
97 Inu mukuti, “Chabwino, M’bale Branham, ndi yesero
lovuta.”KomaKhristu anafera cholinga chimenecho.Mdierekezi
wagonjetsedwa. Ife tikufuna chiwombolo chathunthu. Ife
tikufuna mpingo umene uli wangwiro ndi woyera ndi
wosaipitsidwa, ndi wotsukidwa m’Magazi a Mwanawankhosa,
ndi wodzazidwa ndi Mzimu Woyera, ndi zizindikiro ndi
zodabwitsa ndi zozizwitsa. [Malo osajambulidwa pa tepi—
Mkonzi]. …kupulumutsa kwathunthu aliyense. [Malo
osajambulidwa pa tepi].
98 Wokondedwa Mulungu, Inu simumatenga zinthu
pokhapokhapo zitawomboledwa kwathunthu. Inu
simungalandire nsembe yokhala ndi chilema pa iyo. Inu
simungalandire konse pemphero, limene liri ndi tchimommbuyo
mmoyo wa munthu ameneyo. Inu simungakhoze basi kuchita
zimenezo, Ambuye. Inu simunachite izo mmibadwo yapitayo,
ndipo Inu simungakhoze kuchita izo lero. Koma nsembeyo
iyenera ikhale yopanda chilema. Ambuye Mulungu, pamene
ife tikudzigoneka tokha pa guwa, moyo woperekedwa nsembe,
muchotse kwa ife, O Ambuye, zilema zonse za tchimo. Ine
ndikugoneka kwathunthu solo yanga, ndi thupi langa, ndi
mphamvu zanga, kuyesetsa kwanga, limodzi ndi mpingo uno
mmawa uno, pa guwa. Tiyeretseni ife ndi Magazi Anu, ndipo
tikhululukireni ife ku tchimo lirilonse limene ife tachita.
Ndipo mulole Mzimu Woyera wawukulu ukhale mwa ife
molemelera, ndipo Kukhalapo Kwake kupite nafe kuchokera
ku kachisi uyu mmawa uno, kuti ife tidzadziwe mwa ife eni
kuti Iye watikhululukira ife. Zikatero pemphero lidzakhala,
“Mutikhululukire ife zolakwa zathu monga ife tiwakhululukira
iwo amene atilakwira ife.” Perekani izi, Ambuye.
99 Mukhale Inu pafupi ndi ife tsopano, tidalitseni ife
ndipo mutisunge ife mpaka tidzakomanenso pa msonkhano
wamadzulowu. Mulole ife tibwere ndi manja oyera ndi mtima
wangwiro, kuti Inu musadzatikane, pakuti ife tikufuna
chiwombolo chokwanira ndi chathunthu kwa chirichonse,
Ambuye, chimene chingatiletse ife kuti tisakhale kuwunika
kwa dziko; kandulo yomwe yayikidwa pamwamba pa phiri,
osati kuvindikiridwa ndi dengu pa iyo, koma kandulo yomwe
imakhala paphiri, imene ikupereka kuwala kuti izitsogolera
mapazi a anthu mnjira yolondola. Perekani izi, Atate. Ife
tikupempha izi mu Dzina la Yesu, ndi kwa Ulemelero Wake.
Ameni.

100 Ine ndimufunsa Doc…Ine ndikuganiza iye ali kumbuyo
uko, kapena mmodzi wa madikoni amene alipo. Kuti mpingo
ukhoze kuwerenga izi, Doc, tabwera ukayike izi pa bolodi
la zolengeza kuti mpingo uziwone izo pamene iwo azituluka.
Ndiyeno M’bale Collins, ngati iye ali pano…Kodi M’bale
Collins ali muno? Mumpatse iye chinachi.
101 Ndipo, chabwino, bwana, ndipo ife tiwona chimene…
[M’bale Branham akuwerenga cholemba—Mkonzi]. Ndi
winawake akufuna kuyankhulana. Izo nthawizonse
zimaperekedwa. Ndife okondwa.

Ndipo ndiri ndi zoyankhulana. Inu mwaona, chinthu
chomwe mungachite ndi kuyimba nambala yathu kunja uko.
Ife—ife timakhala ndi mavuto ambiri kunyumbako, mpingo
ukudziwa zimenezo. Awa ndi alendo. Mpingo ukudziwa za
izo. Payenera pakhale kachidutswa kakang’ono kataikidwa…
Ine ndidzakayika iko muno mu tchalitchi, aponso, kuchitira
obwera. Inu mwaona, alipo ochuluka kwambiri, mwakuti
sitingathe kuwasamalira iwo onse, monga pamene akubwera
mwa chiwerengero. Mukuona? Ndipo ife…Ngati inu
mutangomaimba BUtler 2-1-5-1-9, BUtler. [Nambala yafoni
inasinthidwa—Mkonzi]. Ndipo aliyense wa mamembala amene
amuwona aliyense amene akufuna, ine nthawizonse ndimakhala
wokondwa kuwona anthu. Koma ife tiri ndi dongosolo
lokhazikika. Pali ena ayitanidwa kale, angapo, mwawona. Ndipo
ife timangobwera, mmodzi ndi mmodzi, pamene ife tikubwera.
Ndiye pali…Kale zinkatero, ife tinkangokhala ngati tikugunda
mwachisawawa, mulimonse, kulambalala, kudumpha, anthu
ankapita kwawo ali okhumudwa ndi chirichonse. Tsopano iwo
akumakhala nazo zonse mwa dongosolo. Ndipo ndicho chimene
ife tikuyesetsa kuti tiziyankhula tsopano, mwaona, kuyika
chirichonse mu dongosolo, mwangwiro basi.

Ndipo ndikhala wokondwa kuwona gulu lokondedwa ili,
ngati iwo angangoyimba BUtler 2-15-19 (1-5-1-9), ndipo Bambo
Mercier kapena Bambo Goad, mmodzi, adzayankha foniyo ndi
kukuuzani inu ndendende basi pamene mungakhale ndi nthawi
yokumana. Ife tiri nawo malo kunja uko, oziziritsa mpweya, ndi
okonzeka kuwalandira anthu ndi kuwapempherera iwo. Ndife
okondwa basi kuchita zimenezo.
102 Tsopano, chifukwa chimene ine sindimabwera ku tchalitchi,
anthu amaganiza kuti ine ndimayesera kuchoka kwa
anthu; ayi. Ine ndikuyesetsa kutero—kukhala ndendende mu
dongosolo. Mukuona? Ndi chimene ine ndikufuna kukhala,
sindidzawonetsa basi ulemu wa munthu. Munthu aliyense,
aliyense, kulikonse, nthawi iliyonse, mwawona; mtundu,
kachikhulupiriro chiribe chochita ndi izo. Ife timabwera
kumeneko ndi kudzakumana ndi anthu. Ndipo ngati iwo
ali nacho chosowa, ife timakhalabe ndi Mulungu mpaka
icho chitathetsedwa. Ngati iwo akufuna kudziwa chirichonse

chokhudza misonkhano, ndithudi, ife timasamalira zimenezo
ndi kuzilemba izo. Uko ndi kutsogolera kokha kwa Mzimu
Woyera. Ndipo ndicho…Mwanjira imeneyo, ndikuganiza
kuti ndizo, zimamuchitira aliyense chimodzimodzi basi.
Chotero, sipamakhala kulemekeza kwa munthu, sipamakhala
kulemekeza.
103 Kodi panali anthu aliwonse amene anabwera kuti
adzapemphereredwe, mmawa uno, amene anali kudwala ndipo
akufuna kuti apemphereredwe? Chabwino. Palibe.

Ndiye tiyeni tiyimbe nyimbo yabwino ya…ya kupembedza.
Kodi ife tingayimbe chiyani mmawa uno? “Nchiyani
chingachotse tchimo langa?” Iwe ukuidziwa iyo, Teddy? “Palibe
komaMagazi a Yesu.” Nchiyani chingathe…

[Mlongo akuyankhula ndi M’bale Branham—Mkonzi].
Chabwino, bwana. Inu mukufuna kuti mumupempherere iye
tsopano?

Ine ndimupempherera dona ameneyo. Kuikamanja pamkazi
uyu apa. Kodi mungaweramitse mutu wanu ndi ine, ndiye,
mwakachetechete tsopano.
104 Wokondedwa Mulungu, pali dona yemwe akudwala
kwambiri. Mlongo wathu wakweza thupi lake mmwamba,
ngakhale kuti achotse khansa kwa ena, kuti awayimire
pakati, enawo. Koma Inu munamuwombola iye kwa izo,
Ambuye, masiku angapo apitawo, pamene zinthu zimenezo
zinadziwika. Ingomulolani iye kuti azipeze izo, iyemwini,
ndiye, Ambuye, iye adziwa kuti izo zikuchokera kwa Inu. Ine
ndikusanjika manja anga pa iye, ndipo ndikupempha chifundo
kwa mkazi wina uyo yemwe iye akumuimirira. Mulole chisomo
cha Mulungu, Mphamvu ya Mzimu Woyera…Muli choyipa
chirichonse mmitima yathu, Ambuye, wululirani icho kwa ife,
choyamba, ndiye ife tizipita, kukachikonza icho. Ndiye ife
tidziwa kuti tiri ndi chisomo ndi Mulungu, tiri ndi mtendere
ndi Mulungu, ife timapeza chimene ife tikupempha, chifukwa
ife tiribe kutsutsidwa. Perekani izi, Ambuye. Mu Dzina la Yesu
ndikupemphera. Ameni.

Chabwino.
Nchiyani chingatsuke tchimo langa?
Kupatula Magazi a Yesu;
Kodi chingandichiritse ndichiyani?
Kupatula Magazi a Yesu.
Oh, kofunikira ndi kuyendererako
Kumene kumandiyeretsa ine monga chipale;
Palibe kasupe wina ndimdziwa,
Kupatula Magazi a Yesu.

105 Ndi angati akumverera kuti machimo anu onse ali pansi pa
Magazi? Tiyeni tiyimbe iyo ndimanja athummwamba tsopano.

Nchiyani chingatsuke tchimo langa?
Palibe koma Magazi a Yesu;
Kodi chingandichiritse ndi chiyani?
Palibe koma Magazi a Yesu.

Tsopano pamene tikutsitsa manja athu, tiyeni tigwirane
chanza pozungulira.

Wofunika ndi…
Ndiko kulondola, paliponsepo.

…woyera ngati chipale;
Palibe kasupe wina ndimdziwa,
Palibe koma Magazi a Yesu.

Inu mumamukonda Iye? Ameni.
Oh, mmene ndimankondera Yesu,
Oh, mmene ndimankondera Yesu,

Tsopano khalani nazo izo, tsopano. Aliyense agwiritse kwa
Mulungu.

M’mene ndimankondera Yesu,
Chifukwa Iye anayamba kundikonda ine.
Ine sindidzasiya konse… 

